
Si Mij caenh dongx liux Ya Sinh, couh nyaengq
bae bang gaj gaeq gaj bit. swiq vanj swiq byaek,
ciepdaih bouxhek daeuj caeuqfaenh roxnaeuz daeuj
guhcaemz haenx, nyaengq dwk baenqlulu, caengz
ndaejhoengq goq daengz de. Ya Sinh caeuq bouxwnq
gwn caz gangjgoj, hoeng lij ciengzseiz yawj Si Mij,

couhlumj biengbaenz  duzmbaj mbin daengz
henzndang Si Mij.
Seizdoeng doengxngoenz dinj, laep ndaej

caeux. Daengz mwh gwn haeuxcaeuz, Ya Sinh caeuq
caezgya doxcomz naengh roengzma, henzndang de
mboujmiz vunz naengh, bouxcawj heuh Si Mij daeu;j
naengh, Ya Sinh gawqyienz lumj mwh lij oiq bungz
daengz dahsau ndiepgyaez nei, ndawsim diug—
bumbum.

Ya Sinh guenj ndei bonjfaenh mbouj gwn laeuj
fiz, caeuxcaeux buet roengz lajlacuz daeuj, bae yawj
goengsae guh dauh, roxnaeuz naengh youq henz
feizdong, dingq vunz gangj gojgaeq. Doengxhwnz le,
dingzlai vunz ranznden cungj baema ninz lo, lij lw
geij boux doxcomz naengh youq henz feizdong
gangjgoj. Si Mij caemh cungjsuenq ndaejhoengq,
naengh youq doignaj Ya Sinh byoqfeiz, caeuq lingh
boux cejnuengx gangj dwk gijmaz. Dongfeiz yaep
rongh yaep ndaep, roxnyinh song mehmbwk
mumjmumj gyumqgyumgq, mbouj doengz baez—
naengz, hawj de sawqmwh ngvanh daengz minghyinh
ciuhvunz.

Ya Sinh caengz ngeix daengz youq seizneix
ndaej bungz daengz Si Mij, de mbouj miz saek di
saengsim.

Gyanghwnz cibngeih diemj lai,
Yauzcuz lo, neix dwg diuzfwen gangj lizsij Yauzcuz
{Fwen Rwenz Bienzhungx), youz sam goengsae ,sam
bouxsai heuhguh “biuh”, sam lwgmbwk heuhguh
“sah” . meh eu fwen ndeu, caez daenj buhgyaeu
Yauzcuz daeuj ciengq, doengh gij singfwen daj
ciuhlaux ndonj daengz seizneix haenx, couhlumj
daengrongh ndaw doengxhwnz, gyoengqvunz dingq
fwen couh lumj duzmbaj coemj daeng nei, gvaengz
youq henz canghfwen.
canghfwen hai dienhdoengz soujgih ciuq yawj
sawfwen, cingq ciengq daengz duenh daih cib’ it
ndaw {Doengxhwnz Laepcupcup).

Doengxhwnz laepcupcup,

Dawzfeiz haeuj rug rongh cimsaeq,

Ciuq raen cimsaeq rag maesaeq,

Saundei siuq vunj riuhihi.

Doengxhwnz laepcupcup. Mwi haemh fouz sing
fouz heiq goemq roengzma. Dienhdoengz soujgih
ciuq raen, canghfwen haqrumz ok diuzsai heigmok
hau. Dingzlai vunz gyaengj dwk haqrumz raeuj
fwngz, ndawsim Ya Sinh dauq roxnyinh raeujrubrub,
song ceh da hainduj ndatfoedfoed. Yienznaeuz de
gaem soujgih ingjciuq dinghcubcub, hoeng bouxvunz
gaenq gaenriengz singfwen byaij daengz gwnz
roenbya. De nyinhnaeuz bonjfaenh couhdwg bouxsai

eu fwen

Doengxhwnz youq baihrog,

ndaw fwen, diemj bogfeiz byaij haeuj ndaw fungh
dahnuengx, bogfeiz ronghmyanmyan, ndaej ciuq
raen fageim siugva ragdoengh dug maesaeq
Dahnuengx cingq siuq vunj, riuhihi angqcoux de
daeujdaengz:-+-+-

Doengxhwnz laepcupcup,

Nyupfeiz dawz haeuj ndoenggyoij bae,

Aen’ gyoij rangdiemz mbauq mbouj gyaez,

Caenh aeu saundei daeuj doxcaemh.

Doengxhwnz laepcupcup. De riengz singfwen
ndonj gvaq ndoenggyoij ndawbya, gyoij
henjsug hix mbouj siengj mbaet roengzma gwn, cij
siengj caenhvaiq byaij daengz ndawranz dahnuengx.

Doengxhwnz laepcupcup,

Haiz nduk din gyaengj sim dotmanh,

Nuengx coux daegmbauq haeuj gyangranz,

Namh guh aencongz sim hix nyienh.

Doengxhwnz laepcupcup. Daejhaiz
gyaengj daengz sim, mbouj rox gyoengq cojcoeng
dwg baenzlawzyiengh dingj gvaq seizdoeng nitgyoet.
Caeklaiq ndawbya ndaej byoqfeiz, miz mbangj dieg
citfwnz daengx bi mbouj ndaep gvaq.

Ciengq liux {Fwen Bienzhungx), gaenq daengz
doengxhwnz song diemj lai. Goengsae aeu guh dauh
baenzhwnz, lij aeu ciengq diuzgo gizyawz, diuq
foux gizyawz. Ya Sinh gaenq naetnaiq dangqmaz,
Si Mij daiq de daengz ndaw fungh gwnz ngeih
laeuz, raen gwnz congz gaenq ninz goeng he,
ninzndaek gyaen gok, Ya Sinh caenhndaej ninz

)
aen

nitgyoet

youq mbiengj wnq.

Caeuq Mei Vanj doxdoengz, Si Mij mbouj gyaez
eu fwen Yauzcuz. Song mehlwg vanzlij dwgcaengz eu
fwen Yauzcuz. Neix cungj dwg aenvih Ya Canj. Ya
Canj dwg daxboh Si Mij, dwg goenggvan Mei
Vanj Deng, couhdwg goenggvan de, mbouj dwg
bouxsai de Ndaek vunz ciengzseiz mbouj ma
ranz neix, baenzgangj lij dwg bouxsai de ne? Ya
Canj daj lij iq couh maezlienh eu fwen Yauzcuz,
doeklaeng baenz canghfwen ndawbya Da’ gveisanh,
hix dwg goengsae ndeu, camgya gvaq haujlai yienjok
caeuq doxbeij, mbawciengj diep youq bangxciengz
aending it laeuz miz song daengz samcib mbaw, gij
maeg yaenq mbangj cihsaw gaenq dumz liux yawj
mbouj lwyawz gunghcangh
saekhoengz baihlaj caeuq gij coh de saekndaem
yungh mauzbit sij youq baihgwnz. Gij coh de gaenq
riengz singfwen de mbin ok diegbya Da’ gveisanh.
Mwh Ya Sinh guh hong henhoh feihyiz, couh roxnaj
Ya Canj lo, de caengz ngeix daengz dahlwg de dwg
Si Mij.

Moix baez caeuq Si Mij dauqma, yawj doengh
mbawcieng] haenx, Ya Sinh couh siengj goengboh
(bohda) lij caen mizmingz dangqmaz. Hoeng Si Mij

cingx, dan aen

naeuz: “Mizmingz miz maz yungh a, eu fwen youh
mbouj ndaej canh ngaenz, gijmaz hong cungj mbouj
bang daxmeh guh.”

